
Alexander 103

Ola, Trompifias, benvidas a este grupo. Hai tempo que vefio dandolle voltas a idea de pofierme
en contacto con vosoutras para recoller toda a informacion posible acerca da vida musical de
Almudena, pero nunca encontraba a ocasion, por iso fixen este grupo. Todas nds pertencemos
nalgin momento a ela. Tefio moita curiosidade en saber como era, pero tefio a impresion de
gue debia de ser alguén moi especial polo que a min me pasou. Poido asegurarvos que foi todo
moi estraio, algo inesperado e a vez insdlito pero moi fermoso, por iso quero que me contedes
as vosas experiencias con Almudena e logo eu contareivos a mifia.

Yamaha 567
Ola a todas; grazas, 103, por facer este grupo tan orixinal, tiveches unha GRAN IDEA.

Rott
Ola Trompinas!!!... Paréceme xenial.

Rott
E logooo... por que falas en pasado?

Alexander 103

Pois veredes... Sinto moito dicirvos que Almudena xa non esta entre nés, finou nun accidente
de trafico o 12 de novembro de 2002. Foi un golpe moi duro para todos e todas. Foise no mellor
davida, deixando moitas cousas sen rematar... Por iso tefio ganas de contarvos o que me pasou
a min.

Tinamos clase as 10:30 horas no Conservatorio Profesional de Musica de Lugo, que esta
aproximadamente a 100 quildmetros de Ribadeo, como seguro que xa sabedes.

Eu si... porque xa pertencia a Almu cando comezou ali o seus estudos.

Alexander 103

Claro... claro; pois ben, saimos da casa con tempo mais que suficiente para chegar a clase.

As 9:15 horas, mentres Almudena conducia e escoitdbamos os concertos para trompa de
Mozart..., de repente, algo nos golpeou moi forte... e fixose un silencio absoluto, ata que
pasados uns segundos, que mais ben parecian horas, oin xente ao noso redor murmurando.
Almudena non dicia nada, non se movia, e a min estdbame asustando, ninguén facia nada, e
asi estivemos uns eternos minutos ata que sentin unha sirena que se acercaba a nds, era un
coche da Garda Civil. Nada mais baixarse do coche, os axentes puxéronse a organizar o trafico;
case ao mesmo tempo, chegaba un médico do Centro de Saude de A Pontenova (o pobo mais

preto ao sitio do accidente), e pouco despois chegaba un coche de atestados, unha ambulancia
do 061 con varios facultativos, un primeiro vehiculo de Proteccidn Civil e media hora mais tarde
un segundo coche dotado cun equipo de excarceraciéon. Eu estaba moi nerviosa, pois xa sabia
qgue con tanto despregamento de medios algo moi serio estaba ocorrendo. Despois de
aproximadamente unha hora, Almudena era levada ao Hospital de Lugo.

Yamaha 567
Nunca imaxinaria que lle ocorreria algo asi.

Alexander 103

Pois xa vedes... A chegada de Luis, seu pai, e o seu tio Juan ao hospital foron recibidos
inmediatamente por persoal sanitario, o cal lles informou do estado critico de Almudena. Un
par de horas mais tarde chegaba ao hospital Macu, sta nai, acompanada do seu sobrifio Jose.
A partir dese momento os pais de Almudena xa no se separarian nin un segundo.

Os partes médicos non albergaban boas novas, seus pais estaban cada vez mais alterados,
encontrabanse desorientados, os partes médicos deixabanos blogqueados sen saber que facer
nin onde ir; era algo surrealista, algo que rompia os seus esquemas. Almudena, con tan sé 20
anos, respiraba grazas a un respirador. O dia 14, un dos médicos que a atendian invitou a seus
pais a que o acompafiaran a unha sala e, despois de explicarlles a gravidade da situacion
producida polas lesidns, dicialles que non podian facer nada mais, que fixeran todo o que
estaba nas slias mans, pero que o cerebro de Almudena estaba danado de forma irreversible.
Seus pais, atonitos, non podian crer que algo asi lles estivera pasando. Ainda asi, e a pesar
deses momentos tan angustiosos, vendo que Almudena, a sda Unica filla, os deixaba para
sempre, tiveron un momento de lucidez e recordaron que eran doantes de érganos dende
habia xa moitos anos e que Almudena tamén tifia a mesma idea; asi pois, trasladaron a Esther,
enfermeira amiga da familia que non se separara deles en ningiin momento, a decisién de doar
0s seus organos.

Rott
Entdn, parte de Almu segue nesta vida...<> Que paradoxo... “A tristura da morte deixa paso 3
esperanza da vida”.

Que razon tes...

Se mal non me lembro, creo que o dia 13 foi o afundimento do Prestige; que casualidade que
co seu vertido de cru tinguira de negro toda a costa galega... coma se quixese anunciar un do
anticipado.

Yamaha 567
Pobre Almu... coas ganas de vivir que ela tifia... Seguro que ali onde estea, estara tocando con
todos os grandes da musica.

Alexander 103

Pois veredes... precisamente, habia poucos dias que seu pai viaxara con ela a Santiago e, entre
outras cousas das que falaron polo camino, Alimudena dicialle que estaba encantada porque
todo lle saia ben.



Rott
Por favor!l... Que mala sortel... Oe ... unha pregunta... Foi culpa dela?

Yamaha 567
Iso mesmo estaba pensando eu.

Alexander 103

Non! non foi culpa dela... Claro que non!

Como xa vos dixen, iamos tranquilamente escoitando Mozart e en décimas de segundo vimos
como un gran turismo se abalanzaba sobre nosoutras, estaba adiantando nunha curva a un
camion que lle quitaba toda a visibilidade. Segundo o atestado: “unha manobra de
adiantamento de forma antirregulamentaria”.

Onde foi o accidente?

Alexander 103

Na N 640, concretamente no quildmetro 48, 075. Por certo, esta nacional figura entre as mais
perigosas da rede viaria de todo o pais.

No lugar do accidente, a estrada estaba marcada con lifia descontinua (ver para crer); asi que,
por unha banda, a mala sinalizacién horizontal, e pola outra, un condutor imprudente, foron o
coctel perfecto para que Almudena non estea entre nos.

O 9 de decembro, ainda no se cumprira un mes do fatal accidente, o pai de Almudena escribia
unha carta ao presidente do Goberno, que en aguel momento era D. José Maria Aznar, co
proposito de denunciar o mal estado desta estrada. Pouco tempo despois, ese tramo apareceu
pintado con lifla continua. Os pais de Almudena nunca souberon se aquela carta fora o motivo
do seu pintado, pero a simple accidon de repintar a calzada fixolles pensar que a sua filla
falecera, entre outras causas... por un caldeiro de pintura branca.

Tamén teno que dicirvos que Almudena non foi a primeira nin a ultima vitima nese tramo,
claro que non; por iso, esa maldita estrada estd dentro dese desgraciado ranking, e o mais
penoso de todo isto é que os responsables pensan que a morte de Almudena e de outros
moitos forman parte sen mais dunha estatistica. Que rabia!!... Canta impotencia!!

Rott

Que penal... Canta irresponsabilidade polas duas partes! En primeiro lugar, e a mais grave
delas, é a dese condutor imprudente, e en segundo lugar, e non exenta de responsabilidade,
esta a Administracion, que presume de dirixir un pais moderno, pero a realidade en moitos
aspectos é ben distinta. Parecémonos mais a paises terceiromundistas (con todo o meu
respecto a eses paises, pois bastante desgraza xa tefien enriba).

Hai casualidades na vida e esta é unha delas: eu estiven con Almu ata o dia 5 de novembro,
por sete dias non me tocou vivir a min esa triste experiencia.

Alexander 103

Pois si... xa ves... oxala ninguén a vivise.

Queredes preguntarme algo mais? Porque se non, gustariame saber como foi a vosa vivencia
con Almudena. Que vos parece?... Po lo que eu sei, a orde da vosa aparicidon na sua vida foi:

Rott, a primeira en pertencerlle; Yamaha 567, a segunda; e Yamaha 667, a terceira; eu fun a
cuarta, pero so6 6 dias.

Asi que se non vos importa, poderiamos respectar esta mesma orde para non mesturar toda a
informacion, e desa maneira facer un mellor seguimento sobre a vida musical da nosa
instrumentista. Parécevos ben?

Rott

Por min, sen problema... pero... alguén quere adiantar algo?...

En vista de que ninguén escribe... empezo eu... Contovos.

En primeiro lugar e para poder situarnos un pouquifio, direivos que Almu naceu no 1982 en
Ribadeo, a sua queridisima Vila, da que, por certo, sempre presumia.

Fun a sia comparieira dende agosto do 92 ata xullo do 97. Almu daquela tina 10 anos, era unha
nena coma todas as da sua idade, abandonaba a infancia para ir converténdose en
adolescente.

Unha adolescente coas ideas moi claras, a sua ilusion xa era a musica.

En 1995, con tan sé 13 anos, comentaballes a seus pais que, ainda sendo a musica a opcion
principal do seu futuro profesional, gustarialle ter un respaldo por se non lograba os seus
obxectivos. A opcidn que tifa na sua cabeza era a de facer un mdédulo de auxiliar de enfermeria
e asi o fixo. No curso 96/97 matriculdbase en primeiro de sanitaria... pero o que non sei é se
rematou ese médulo?

Yamaha 567
Si, si... rematou 22 e conseguiu o titulo de Técnico Auxiliar de Enfermeria.

Rott

Que ben...

Pois... do 31 de maio ata o 10 de xufio do 96 estivo de excursion cos seus compis de 82, foron
a Port Aventura e Marineland, e xa vos podedes imaxinar como o pasaron.

Almu enseguida se acostumou a viaxar, pois o pertencer a Banda Municipal de Musica de
Ribadeo implicaba ter que participar nas suas actividades. Asi que neses cinco anos estivemos
tocando en Madrid, Barcelona, Beniajan (Murcia) e Lisboa. A marxe destas viaxes, tamén
gravamos un programa na TVG que se chamaba “Con Mdusica Propia”, e tamén tivemos 29
actuacidons mais. Foron anos moi felices para Almu e as suas amigas, a maioria delas estaban
relacionadas coa Banda e coa musica.

Isto seria a grandes trazos a mifa pertenza a Almu... pois agora mesmo non se me ocorre nada
mais.

Yamaha 567

Canto me alegra que nos digas iso, magoa que a deixaron desfrutar moi pouco tempo.

En fin!... Eu fun a sia companeira dende xullo do 97 ata marzo do 2000, Almu tifia 15 anos. O
que recordo dela é que, pese a suUa corta idade, sempre foi unha rapaza moi madura, sempre
tivo moi boa relacion y comunicacién con seus pais e viceversa; eles sempre a trataron como
a unha persoa maior e responsable, as stas opinidns eran tidas en conta en todos os dmbitos,
nunca a deixaron a un lado, tiflan plena confianza nela porque sabian positivamente que ia
cumprir.

Neses tres anos estivemos tocando en Tomar (Portugal) e en Aranjuez, 4 parte tamén tivemos
57 concertos e participamos coa Orquestra de Camara de Xove.

No ano 2000 estaba preparando unhas obras musicais para facer a proba de acceso a
Orquestra de Practicas da Sinfénica de Galicia.



Almu era esa cldsica moza inquieta por cofiecer todo o relacionado coa musica e co seu
instrumento, dende a técnica ata o repertorio pasando polo seu coidado e mantemento, de ai
gue estivera subscrita as revistas Amadeus e tamén a Grandes Cldsicos.

Un dia, seus pais preguntaronlle se seguia coa idea de continuar a sua carreira por musica ou
se polo contrario so6 se trataba dun pasatempo. Almu sen pensalo duas veces contestou que o
tifia moi claro, que queria ser trompista profesional. A conversa seguiu un bo rato e seus pais
aproveitaron para advertila de que a carreira de musica require moito sacrificio, esixe moito
traballo e tamén constancia, “...non penses que vai ser un campo de rosas, vas ter momentos
duros, moita esixencia e moita competitividade...”, ao que Almu contestou: “quero seguir
formandome, seguir tocando, rematar a carreira e non sair nunca dese mundo no que me
sinto tan comoda.”

Despois de escoitala e vela tan convencida de si mesma, sua nai dixolle que querian o mellor
para ela, como non podia ser doutra maneira, e que sempre a apoiarian en todo o que estivera
nas sias mans.

Que sorte tifa Almu nese aspecto, pois non todos os pais e nais reaccionan asi cando os seus
fillos lles propofien estudar musica.
Algunha de vosoutras sabe por que Almu nos escolleu a nosoutras como seu instrumento?

Rott

Eu poido explicarvolo, pero primeiro tefio que situarvos un pouquifio no seu contexto.

No 1988 fundase a Asociacion Amadores da Musica, co fin de pofier novamente en marcha a
Banda de Musica de Ribadeo; para elo, o mais urxente era crear unha Escola de Musica e
buscar un director tanto para a Escola como para a Banda, e o elixido foi Hernan Naval, un
rapaz de tan sé 27 anos. As clases de solfexo empezaron en 1989 e un pouco mais tarde a
ensinanza instrumental, para un alumnado moi variado: moi novo, novo e maior. En 1992 deu
0 seu primeiro concerto con 40 instrumentistas, pero sete anos mais tarde xa dirixia a 94.

Asi que o motivo de que Almu tocara a trompa foi exclusivamente por recomendacion de
Hernan, xa que ia adaptando instrumentistas ds necesidades da Banda nese momento.

Alexander 103
Que guail... Sabia decision, unha boa maneira de ter sempre a Banda compensada.

567, tes algo mais que contarnos... ou das por rematado?

Yamaha 567
Non..., con isto xa remato. Isto seria a grandes trazos a mina experiencia con Almu. Queredes
preguntarme algo?

Rott
Eu... polo menos, non.

Alexander 103
Eu tampouco.



Pois ben... agora vos conto.

A ver se non deixo nada do que vos poida interesar.

Empezarei por dicirvos que a mifia vinculacion con Almu empeza en marzo do 2000, cando ela
tifa 18 anos, e remata o 5 de novembro do 2002.

Como ben dicides..., ainda sendo unha nena, Almu xa tifia un grao de responsabilidade moi
alto; con 19, poido dicirvos que era toda unha moza cos pés no chan e coas ideas moi claras.
Foron dous anos que nunca esqueceria por varios motivos.

O primeiro deles, e un dos mais gratificantes para ela, foi o poder contactar con Manuel Moya,
trompista da Sinfdnica de Galicia, co fin de acudir as suas clases. Para a sUa presentacion levaba
un informe de Hernan onde lle explicaba os puntos fortes e débiles de Almu; este informe
rematdbao Hernan facendo mencion as suas virtudes, destacando a seriedade, a
responsabilidade, o compromiso e a firme determinacion de converterse en trompista
profesional. “Pédeselle pedir o que sexa, seguro que intentara responder. E moi traballadora.”

Rott
Guauuu!... Que orgullosa debeu de sentirse!

Dende logo que si.

Yamaha 567
Dende logo, Almu sempre foi moi maior pese a sua corta idade.

A raiz deste comentario, deixddeme que vos conte un par de minucias:

Cando tina clase de mafid no conservatorio e ainda non tifna o carné de conducir, erguiase
antes que seu pai para preparar os almorzos, xa que as 6:25 horas saian os dous en autocares
distintos, seu pai camifio a San Cibrao, onde traballaba, e Almu camiino ao conservatorio.

Rott
Que moral... Jijijiji... co ben que se estd na cama

Ou tamén o dia que casaba seu primo: era a primeira vez que asistia a un acontecemento
familiar desas caracteristicas, o banquete celebrabase a 11 km. Pois ben, abandonou a
celebracion e obrigou a seu pai a levala a Ribadeo porque tifia concerto coa Big Band.

Rott
Deus!!... Pero é que non habia sobremesa? ...e%&s

Pois xa ves... cousas de Almu.

Ao que imos.

Seguiamos tocando na Banda Municipal de Ribadeo, por suposto, pero tamén o faciamos en
distintas agrupacions coma a Orquestra de Camara de Xove, coa Big Band, coa que viaxamos a
Melilla, Suiza y Trodheim (Noruega); tamén formabamos parte da Banda de Musica da
Federacion Galega dende a sua presentacion o 19 de novembro de 2000 no Auditorio de
Galicia. O dia 7 de setembro de 2001 participamos na Zarzuela Xuandn, no Teatro Jovellanos
de Gijon, baixo a batuta de Mariano Rivas e os Virtuosos de Moscu como compafieiros de foso,
todo un orgullo para Almu.



Rott
Que guai... como debeu de desfrutar!

Pois si... visto asi, iso parece, pero nada mais lonxe da realidade.

O 17 de maio de 2001 falece repentinamente o director da Escola e Banda, Hernan Naval, con
tan s6 39 afios. Foi un golpe durisimo para todos os compofientes da Banda. A partir dese
momento moitos dos seus membros forona deixando, pero Almu e un grupo reducido de
musicos fixeron o imposible para que a Banda, que con tanto esforzo e dedicacién habia
construido Hernan, non se derrubase. Foron momentos moi duros e dolorosos para todos.
Por iso, prefiro quedarme con esa primeira clase con Manuel Moya, que, ainda que Almu non
podia disimular os nervios, foi un dia que quedaria gravado na sia memoria para sempre.

Alexander 103

an)(an
==

Yamaha 567

Agora que xa rematamos as nosas andanzas con Almu, e antes de que comeces a contarnos a
tua experiencia, gustariame que nos contases algo sobre seus pais. Como estan?... Como o
levan?... Como os ves?

Alexander 103

Pois veredes, a partir do 16 de novembro, dia do seu enterro, todo foi moi diferente para eles
dous. A perda da sua Unica filla desencadeou tanto na siia nai como no seu pai unha gran crise,
tanto a nivel fisico como mental. Era unha perda insubstituible, iso era precisamente o que lles
estaba ocorrendo e non querian admitir; desexaban que Almudena volvese con elos, e o
guerian con todas as suas forzas, pero non era asi; despois vifia o decaemento, abrazédbanse e
choraban. Ante tanta dor, querian estar mortos, o burato que ela deixaba era desolador,
pasaban os dias, os meses e 0os anos e a sUa ausencia sempre estaba presente e o segue
estando o dia de hoxe. Despois de todo este tempo, seus pais aprenderon a vivir con esa
tristura, pero o dé continda, non hai cura, a duras penas van asimilando a sua falta. O seu
interior esta cheo de rabia, 4s veces contida e noutras moitas ocasidns sae a superficie.

Uns meses antes do accidente de Almudena, finara tamén en accidente de trafico un
compafieiro seu, con tan sé 18 anos. O pai de Almudena foi ao enterro e, ao chegar a casa,
comentou o duro que tifia que ser un golpe asi. “Creo que se me ocorrera a min —comentaba-
non poderia seguir vivindo”. Con todo, o destino quixo que seguira vivindo.

Dende ese maldito 12 de novembro, Macu e Luis deixaron ao lado todo tipo de celebracidns,
tanto familiares coma calquera outra; nas sias mentes ainda esta presente a voda do seu
primo onde o pasaran tan ben.

Os dias sinalados tentan que non o parezan, e o nadal, esas datas tan familiares, son para eles
un pesadelo engadido, e é que non hai maneira de desconectar, sempre cho estan lembrando,
e xa non digamos cando se escoita esa cancionciina publicitaria de “volve a casa polo Nadal”.
Que fermosall... exclaman con ironia.

Yamaha 567
Sen comentarios... Debe de ser terrible pasar por semellante situacion.



Alexander 103

O 12 de xullo de 2003, a Asociacion Amadores da Musica, que como xa vos dixen é a xestora
da Banda Municipal de Musica de Ribadeo, organizou unha fermosa homenaxe a Almudena no
Auditorio Hernan Naval 4 que asistiu moita xente. Foi un acto moi emotivo onde participaron
moitos dos seus amigos, amigas e familiares, e entre todos lograron facer un acto digno de
recordar.

Creo que o tena ben merecido, a fin de contas ela foi unha tenaz loitadora para que a sua
Banda seguira viva.

Alexander 103

A min tamén mo parece.

Ben... pois agora contovos o que me aconteceu, que foi en realidade o motivo polo cal me
puxen en contacto con vosoutras. Con todo o que me contastes entendo mellor o acontecido.
Xa sabedes que eu son unha trompa moi utilizada por instrumentistas profesionais; pois ben,
ao comezo do curso escolar 2003/2004, ou sexa, dez meses despois do accidente, empecei de
novo a “tocar “, pofioo entre comifias porque aquelo que soaba non era mais que un monton
de sons pero sen ningun sentido, un verdadeiro pesadelo, e asi durante dias e dias.

Eu preguntdabame... que é isto?... que me estd pasando?... Estaba claro que alguén queria
empezar a tocar, pero... quen serd?... O que sexa, estd a equivocarse de trompa.

Pois, sorprendentemente, era Luis, o pai de Almudena, que cos seus 47 anos decidira seguir os
pasos da sua filla.

Non pode ser....

Rott
Que ben...

Yamaha 567
Pero... por que tomou esa decision?

Alexander 103

Pois veredes, segundo unha conversa que escoitei de seus pais cuns amigos, o pai de Almudena
dicialles que o decidira porque a musica para a sua filla era unha necesidade, unha paixén, algo
polo que pelexaba dia a dia. Almudena emprendera esa viaxe para poder alcanzar o seu sofio,
gue non era outro mais que ser trompista profesional, un sofio que non lle deixaran rematar.
Asi que seu pai, ante esta funesta situacion, decide emprender a mesma viaxe que a sua filla.
Unha decision que para min foi todo un orgullo, poder seguir formando parte desta familia;
estaba claro que eu era a parte accesible de Almudena e que seu pai non estaba disposto a
perder.

De todas as maneiras, e antes de tomar esa decision, comentoulle a sia muller a idea que lle
roldaba pola cabeza, esa idea non era outra mais que a de estudar musica e poder chegar 6
conservatorio para facer honra a sua filla. Ela aceptouno de bo grao, ainda que con algunha
reserva, pois non podia evitar pensar que precisamente fora nunha desas viaxes na que
Almudena finara.



No curso 2003/2004, Luis, con 47, anos empezaba os seus estudos musicais na Escola
Municipal de MUsica de Ribadeo, sen saber o que era un “Do”, como el di.

O problema estaba en que o matricularan en Linguaxe de adultos, que por outra banda era o
que lle correspondia pola idade; pero co obxectivo que se tifia marcado implicaba ir demasiado
lento e iso era algo que non estaba disposto a aceptar, asi que falou co director da Escola e lle
pediu que o cambiaran para 12 de Grao Elemental, con nenas e nenos de 9 afios. Xa vos
podedes imaxinar, o contraste era maiusculo, sobre todo a hora de ler e entoar, pero tifia
tantas ganas de aprender que nin asi se sentia satisfeito; asi que, 6 mesmo tempo, asistia
tamén a clases particulares, tanto de linguaxe como de trompa.

Catro anos despois superaba a proba de acceso a 12 de Grao Profesional no mesmo
conservatorio onde estudaba Almudena. Comezaba o curso 2007/2008.

Non é de estrafiar que Macu estivera algo receosa de tal decision.

Yamaha 567
Por que dis iso?

Pois, porque se podia repetir a mesma historia. Luis tina que desprazarse moitas veces a Lugo
e despois do ocorrido, a quen non se lle pasaria pola cabeza?

Rott
Por favor!l... Iso non se pode nin pensar.

Alexander 103

Xa. Xa... pero a procesion vai por dentro. De tddalas maneiras, Luis estaba super contento, pois
encontrabase no mesmo centro que estudaba a sua filla e co mesmo profesorado que lle dera
clase.

No conservatorio pasaballe o mesmo que na escola, non pasaba desapercibido entre os seus
compafieiros e compafieiras de 13 anos.

Yamaha 567
Como me gustaria estar ali... e miralo por un burato.

Alexander 103

Pois non pensedes que se cortaba un pelo, ao contrario, tina tan claro o que queria facer que
para el era unha diversion.

Pois ben... nese curso promocionarono a 22, polo cal fixo 12 e 22 nun ano.

Que ben... Pois si que o tomara en serio.

Rott
Eu creo que lle sobraba motivacion...

Yamaha 567
Si, eu tamén o creo... Incrible...

Alexander 103

Imaxino que vos estaredes preguntando de onde sacaba o tempo para poder estudar. A
resposta é que se arranxaba como podia, pois tifia outras obrigas para coa casa e tamén para
0 que non era a casa; aproveitaba calqguera momento libre para estudar, ainda que cando mais
desfrutaba do estudo era en época de vacacions, festivos, pontes, sabados e domingos.

O 18 de febreiro de 2009, cando estaba cursando 32, organizouse un curso de Interpretacion
en Banda de Musica que impartia D. Juan Lois Diéguez, un musico galego con maiusculas,
trompetista, director e compositor. Pois ben, nese momento a Luis pasaselle pola cabeza a
idea de crear unha obra musical para banda e dedicarlla a sua filla. Dito e feito. Fala con Paco,
o profesor de trompa, xa que é moi amigo deste gran musico, coméntalle a sUa idea e este
pasalla a Juan Lois, o cal, sen pensalo duas veces, dille que por suposto escribira esa obra onde
as trompas teran un papel relevante.

Rott
Que ideal... Que guai!

Alexander 103
Luis ainda faria un par de cursos mais, un de trompa impartido polo trompista D.Héctor Manuel
Escudero Aguilar, e outro de Practica Orquestral, impartido por D. Rubén Gimeno.

Yamaha 567
Que homel... Non para...

Alexander 103
O 22 de maio de 2012 remata 62 e consigue o Titulo Profesional de Musica na especialidade
de Trompa: o seu obxectivo estaba cumprido.

Incrible... Parabéns...

Rott
O mesmo digo... Almu debe de sentirse moi orgullosa ali onde estea.

Yamaha 567
Dende logo que si.

Alexander 103

O ano 2012 foi un ano de moito movemento, quizds demasiado. Acordadesvos de que Juan
Lois Diéguez se comprometera a escribir unha obra musical dedicada a Almudena? Pois o0 17
de xufio, a Banda Municipal de Musica de Ribadeo gravaba un disco compacto con esa obra,
tratase dunha fantasia elexiaca que leva por titulo Da Capo.

Case ao mesmo tempo, Adriana Aramburu Pefia, prima de Almudena, estaba escribindo un
libro para contar esta historia, ao que titulou Da Capo una Historia Real.

Asi que o 13 de outubro, no Auditorio Hernan Naval en Ribadeo, faise a presentacién do libro
e da banda sonora cunha narrativa escrita por Juan Manuel Aramburu Pefia, irman de Adriana,
e narrada por Toni Deano, amigo da familia.

Encantariame ter estado, tanto na homenaxe como nesa presentacion, e imaxino que a
vosoutras tamén.

Rott
Xa che digo

Yamaha 567
Xa o creo... encantariame.

Alexander 103

Pois ainda hai algo mais que quero que saibades.

A mediados de decembro de 2012, Macu e Luis abren unha academia e tenda de musica que
se chama ALMUsical, pero as cousas no van nada ben economicamente e tefien que pechala a
principios de 2014.

Rott

Vaia... sinto moito que tiveran que pechala, pero é que esas datas tampouco eran as mellores
para abrila, estdbamos atravesando a crise do 2008, unha crise que durou case dez anos.
Atrévome a dicir que estaba condenada ao peche.

Que pena...

Yamaha 567
E Luis... segue coa musica?

Alexander 103

Si, ai estamos, formando parte da Banda Municipal de Musica de Ribadeo dende o 15 de maio
de 2004, que foi o noso primeiro concerto, e tamén colaboramos con outras agrupacions tanto
locais como das zonas limitrofes.

Yamaha 567

Todo isto que nos contaches paréceme surrealista. E o da academia xa foi a “guinda que lle
faltaba ao pastel”.

Non teno mais que felicitarvos, e de maneira moi especial a Luis por demostrar tanta coraxe e
valentia, por enfrontarse a tal situacion desa maneira.

E grazas a ti, 103, pois se non fora pola tUa curiosidade nunca me decataria desta fermosa
historia. Grazas, mil grazas, sintome moi orgullosa de ter pertencido a Almu.

Rott
O mesmo digo. E quero engadir algo mais: “con esforzo e esperanza todo se alcanza”.
Felicidades.

Yamaha 667
Sen palabras... As mifias mais sinceras felicitacions.

Alexander 103

Ben, Trompifias, xa para rematar quérovos agradecer a cada unha de vés todo o apoio e
paciencia que me brindastes durante este percorrido pola vida musical de Almudena. Espero
que non vos defraudara. Moitas grazas as tres. Ca30a

vV

{iBENDITA MUSICA!! QUE NOS AXUDAS
A SOPORTAR ESTA TERRIBLE PERDA.

